
1. Sisvege 
RAGNILD NILSSONSTE, ULF MÖRKESTAMESTE JIH STEFAN 

DALBERGESTE 

 

Dah göökte minngemes boelhkh libie internasjonaale daltesinie vïhtesjamme 

aalkoealmetji reaktah bæjhkoehtamme, mij lea FN:n “Deklaration om urfolks 

rättigheter “ jaepien 2007 diedtesovveme. Jïjnjh stielline daate evtiedimmie resultaate 

politihkeles mobiliseringeste dovne lokaalen, regionaalen jih internasjonaale 1970 

raejeste orreme jih saemieh nordisken laantine leah joekoen aktijve daennie 

mobiliseringesne orreme ( vuartesjh Anaya 2009, Minde 2203, Shafir jih Bryske 

2006). Aalkoealmetjedeklarasjovne aalkoealmetji reaktah jïjtjh nænnoestidh 

diedtesåvva. Daejnie reaktine jïjtjh åadtjoeh politihkeles veeljedh  jih ekonomije, 

sosiaale jih kultuvreles evtiedimmiem goeredh. Aalkoealmetjh aaj reaktam dajvese jih 

vierhtieh utnieh maam lin tradisjonelle eakadamme, åtneme jallh nuhtjeme jallh 

åådtjeme (FN 2007, Art 3 jih 26). Annje aalkoealmetji reaktide digkiedieh jih gihtjieh, 

jih dïhte internasjonaale reakta ij leah aelhkies guarkedh guktie lïerehtimmesne jallh 

guktie dam nuhtjedh (Quane 2011: Xanthaki 2007; Åhren 2016). Jaepien 2006 

Sveerjen reereme saemide bæjhkoehti dah leah almetjh mah åadtjoeh jïjtjh 

nænnoestidh jih dan gaavhtan Sveerje jih 143 jeatjah laanth nænnoestin FN:n 

generaldåehkie edtji aalkoealmetjedeklarasjovnem nænnoestidh. Gærjan 

aalkoetsiehkie lea saemiej reaktah jïjtjh nænnoestidh juktie lin aalkoealmetjidie 

internasjonaalemes-, Sveerjesne jih internasjonaalen reaktine bæjhkoehtamme. 

 

Saemiedigkie lea daan biejjien akte folkvald orgaane mij edtja saemide  vaarjelidh jih 

lïerehtimmesne saemiej reaktam jïjtjh nænnoestidh Sveerjesne. Fïerhten 

demokratijesne  daerpies maahtoem jïjtjen siebriedahken bïjre utnedh jih maahtoem 

dej lïhtsegi bïjre jih dej politihkeles institusjovni bïjre. Maahtoe almetji politihkeles 

våajnoej bïjre jih guktie dåemiedieh lea vihkeles tsiehkieh dejtie demokratijen 

institusjovnide guarkedh jih evtiedidh (Vuartesjh Berelson et.al 1954; Thomassen jih 

Schmitt 1996; Bingham Powell 2000; Thomassen 2005). Menh aaj maahtoe guktie 

dah institusjovnh veeljidie dijpieh, mij joekoen tjïelke daennie gærjesne sjædta. 

Suehpeden 19-n biejjien 2013 lij dïhte govhtede Saemiedigkieveeljeme mij  jaepien 

1993 rïhpesovvi, jih seamma aejkien voestemes veeljijegïehtjedimmiem hööltesovvi. 

Gïehtjedimmien vihkielommes tsiehkieh leah krirrieveeljeme, attitydh jih vååjnoeh 

joekehth aamhtesegyhtjelassine, jih magkeres rolle meedije veeljemisnie åtna. Daan 

raajan Saemiedigkie dïhte aajne almetjeveeljeme orgaane Sveerjen raedtesne mij idtji 

systematihkeles  gïehtjedamme  jih veeljijegïehtjedimmijste joekehtehteme. 

Rïjhkeveeljeme jaepien 1956 lij dïhte Sveerjen voestemes veeljijegïehtjedimmie jih 

dan mænngan jïjnjh veeljijegïehtjedimmieh orreme dej nasjonaale veeljemi, 

veeljemisnie jih Europa-parlamentine ektine orreme (Oscarsson jih Holmberg 2013). 

 

Dotkeme fååtese guktie dïhte saemien veeljijedåehkie jih dïhte veeljemeorgaane, 

læjhkan mejtie Rolf Sjølin lij jaepien 1960 taalen veeljijegïehtjedimmieh gïehtjedi, 

seamma aejkien båatsoesaemide gihtji gosse veeljeme tjïeltide jih rïjhkebiejjien (Sjølin 

2002). Gosse Sveerjen Saemiedigkiem  aerebe gïehtjedamme dle fokuse dej 

institusjovneles konstruksjovnesne orreme (Vuartesjh Lawrence jih Mörkenstam 2012, 

2016; Vasara-Hammare 2002, 2003) jallh guktie mohtedidh (Vuartesjh Hocking 2005; 

Josefsen, Mörkenstam jih Saglie 2015; Josefsen, Mörkenstam jih Nilsson 2016; 

Robbins 2011, 2015; Stepien, Petrétei jih Koivoruova 2016). Dannasinie lea daate 

veeljijegïehtjedimmie dïhte voestes Sveerjen bielesne. Jarngesne dïhte saemien 

veeljijedåehkie, menh aaj dah politihkeles krirrieh jih meedije. Daate 

veeljijegïehtjedimmie lea prosjekten åejviebarkoe mij mohtede guktie Saemiedigkie 

jih funksjovne dennie saemien siebriedahkine Nöörjen- jih Sveerjen bieline. 

Prosjekten aalkoetsiehkie lij dïhte veeljijegïehtjedimmie mij lij gosse Nöörjen 

Saemiedigkie veeljemem vuartasjin jaepien 2009 (Josefsen jih Saglie 2011). Dïhte 

resultaate maam åadtjoejin gosse dejtie göökte saemiedigkieveeljemidie jaepien 2013 

mohtedin, gærjine båata gïjren 2017. 

 

Daennie kapihtelisnie edtjebe dam jïjtjehke veeljijegïehtjedimmiem tjaeledh jih 

mijjieh edtjebe dejtie vihkielommes resultaatide bïhkedidh maam mijjieh utnebe. 

 

2013 jaepien veeljijegïehtjedimmie   

Guhkiem lea dïhte systematihkeles empirihkeles ööhpehtimmie veeljijistie jih krirrieh 

statsvetenskapen åejviebarkoe orreme (Vuartesjh Campbell et al 1960). 

Veeljijegihtjedimmesne 53 gyhtjelassh, jih dejtie öörneme guktie dah resultaath 

meehti dejnie veeljijegihtjedimmine mohtedidh saemiedigkieveeljeminie Nöörjesne 

2009 jih 2013 dorjesovvi, aalkoetsiehkine guktie maahta mohtedidh dej 

veeljijegihtjedimmiej gujmie mah leah Sveerjesne. Saemiedigkien veeljememoenehtse 

lea referansedåehkine daennie barkosne orreme. Gihtjedimmide påastine sedtesovvi 

jih aaj webben- jih SMS:n tjirrh mojtsesovvin.1 

  

Gyhtjelassij ulmie lij man jïjnjesh veeljemisnie jih krirrieveeljeme jih aaj magkerh 

åssjalommesh jih guktie dåemiedieh joekehth aamhtesinie. Meedijekonsumentsjovne 

jih politihkeles bïevnesh, institusjovneles jearsoes gyhtjelassij åejviedïedte aaj 

tsiehkieh maam gïehtjesovvi, seamma aejkien aaj goh socio-ekonomijen gyhtjelassh.2  
Veeljijegihtjedimmiem 5000 saemide sedtesovvi Sveerjen bielesne mah reaktam 

utnieh gïelem vedtedh. Saemiedigkien gïelelæstoem jaepeste 2013 nuhtjesovvi. 

Saemiedigkine raeriestamme. 8327 almetjh goerehtamme. Åvtelen daejnie 

ööhpehtimmine eelkimh, dle  gyhtjelassehammojde, jih dejtie vaestiedasside 

regionaale etihkepryöveme- moenehtsistie Göteborgesne pryövesovvi.3 Enkätfabrihke 

dam barkoem darjoji – gyhtjelasside tjåanghkan beejin jj (jih jïjnjebe) maam 

Göteborgen universiteete dongkesovvi. Daejnie gyhtjelassebarkoe suehpeden asken 

raejeste golken asken raajan. 53,8 % vaestiedin, maam mijjieh utnebe hijven 

resultaate. Jis Nöörjine mohtedibie, dle 15,7 % vaestiedin jaepien 2009 jih 28,5% 

jaepien 2013.4 Dennie veeljijegihtjedimmesne mij lij jaepien 2014 Sveerjesne, 

seamma aejkien goh rïjhkeveeljeme jih veeljeme Europa-parlamentese dle 51,4 

respektijve 55,8 % vaestiedamme.5 

 

Gyhtjelasside påastine sedtesovvin guktie aerebe jeahteme. Fïerhten aejkien seedtimh, 

dle nuepiem utnin gaskeviermesne vaestiedidh jih njielje gieline, 

luvliesaemiengielesne, noerhtesaemiengielesne, åarjelsaemiengielesne jih daaroen 

gielesne. Gosse gyhtjelasside påastine seedtimh dle aktem goerehtimmiem 

daaroengielesne jih aktem saemiengielesne. Mijjieh Saemiendigkien påastenummerh 

nuhtjeme gosse goerehtimmide sedteme. Gosse ij naan tjïelke gïelekrïensh gååvnesh 

                                                           
1 Tjïelkehkåbpoe bïhkedimmie veeljijegihtjedimmeste, Vuartesjh Appendix 1. 
2 Goerehtimmie daaroen gielesne, Appendix 2. 
3 Syökeme etihkepryövemistie voerhtjen 14 –n biejjien sedtesovvi, jih etihkepryövememoenehtse tjaaleldh 
goerehtimmiem dåhkasjehtin Ruffien 10-n biejjien 2013. 
4 Tjoerebe lissiehtidh 2009:n vaestiedassh lij medtie naemhtie, dannasinie ov-tjïelke dokumentasjovne (Vuartesjh 
Josefsen jih Saglie 2011, 20). 
5 Gaaltije: SCB, åttapartivalet 2010. Almänna valen, Valundersökningen jih SCB, Demokratistatisk rapport 20, 
supervalåret 2014. 

dle mijjieh maahteme båajhtode gielesne seedteme. Joekoen dejtie mah dej 

geografihkeles dajvi bæjngolen årroeminie. Nuepiem gååvnesamme gïelem telefovnen 

tjirrh molsedh jih dovne gaskeviermesne goerehtallemem vaestiedidh dennie gielesne 

maam vaajtelin. 

 

Ij gåaredh statistihke daatide nuhtjedh aktem siebriedahkem bæjngoelistie 

buerkiestidh. Statistihke vuesehte guktie almetjh- jallh dåehkiem buerkiestidh, vg. 

daatan tjirrh ööhpehtimmiedaltesem, årromesijjiem, baalhkam, mejtie pruvres, 

ektiejielije jih jïjnjebe (jj) vuesehte.  Dïhte histovrije- bïhkedimmie saemijste nåake 

orreme, mij tjïelke mubpede kapihtelisnie vuesiesåvva. “Dej minngemes tjuetie 

jaepieh gallesh learohkh saemien jielemen jih kultuvren bïjre lohkeme, jih jïjnjem 

daan aamhtesen bïjre tjaalasovveme. Jïjnjemes daestie lea kultuvreles bæjngoe- 

perspektijveste tjaalasovveme” (Utsi 2007, 9). Mijjese vihkeles orreme dïhte 

joekehtimmie (analyse)  dej joekehth kapihtelinie ij dam nåake vååjnesem saemijste 

bååstide båata jallh jåårhke mij jienebelåhkoe- siebriedahke histovrijen tjirrh 

stealladamme.  Mijjen aalkoetsiehkie lea maaje orreme perspektijvem jarkoestidh  

guktie abpe tïjjen pryövedh reerenassen tseegkemem maehtedh  guktie guarkedh 

guktie  saemiej jih reerenassi gaskemh orreme (Kukutai jih Walter 2015; Ledman 

2015; Kovac 2010).  Håhkesjem libie relevante dotkemem buektiehtamme. Jelena 

Porsanger (2004) tjaala dïhte dotkeme edtja saemijste (aalkoealmetji) vååjnesen 

mietie, saemide dotkemem bïjre gihtjedh jih dah edtjieh resultaatide åadtjodh vuejnedh 

jih dah edtjieh åadtjodh dotkemem jïjtje nuhtjedh. Jis edtjieh statistihkide jih 

goerehtimmide politihkesne nuhtjedh, jih dam maadtose bïejedh digkiedimmine 

jienebelåhkoe-siebriedahken jih aalkoealmetji gaskemh, dle joekoen vihkeles dah 

statistihkh eah leah gukt akt båajhtode (Walter jih Andersen 2013). 

 
Kvantitatijve dotkemisnie nuepie bïevnesh jarngen byjresistie veedtjedh, guktie daejtie 

bïevnesidie öörnedh jih resultaatide vuesiehtidh, jih ij leah daerpies dam kontextuelle 

lahtestimmine (Curtis 2001, 31). Mijjieh utnebe dah bïevnesh (daata) 

veeljijegoerehtimmesne lea hijven guktie dïhte kontextuelle mieriem åadtjobe.  Gosse 

bïevnesidie (daatide) Saemiedigkien veeljiji-   jih jienebelåhkoesiebriedahki gaskemh 

mohtedibie, dagkerh bïevnesh mij vg. SOM- institusjovne buakteme. Ibie edtjh daejtie 

bïevnesidie lohkedh guktie maehtebe vïenhtedh jienebelåhkoesiebriedahke- hammoem 

jallh dam rïektes daltesem dorjeme. Ij gænnah dejtie joekehtsidie dåeriesmoerine 

toelhkedh, menh   daan beajjetjen tjovkesne digkiedidh jih aalkoetsiehkiem dehtie 

histovrijistie vaeltedh jih ussjedidh daate lea aalkoe digkiedidh saemiej vååjnesen 

mietie jih dennie faktumesne saemieh leah aalkoealmetjh reaktaj gujmie mah leah 

nasjonaalemes Sveerjesne jih internasjovneles dåhkasjehteme. 

 

Gosse barkimh  dej vaestiedassi gujmie maam mijjieh bååstide goerehtimmeste 

åadtjoejimh, jïjnjh gyhtjelassh fahkaji, mejtie leah sjiehteles gyhtjelassh, mejtie dah 

almetjh mah naan saemiengielesne vaestiedamme leah gyhtjelasside guarkeme jih 

mejtie mijjen naan statsvitenskapelige teorijh buektiehtamme ( vuartesjh vg. Smith 

2009). Gosse gïehtjedibie guktie teorijem nuhtjeme dle libie dovne vuajneme 

tradisjovneles teorïjh man gallesh veeljeme jih “väljarbeteende” ij leah 

bïhkedimmiedaltesem jakseme guktie jeehkimh. Menh dle jeatjah faktovrh stuerebe 

bïhkedimmiedaltesem åtneme, goh saemiengïele maahtoe maam jïjtjh leereme jih dam 

mijjieh sosiaale integrasjovnem  saemien siebriedahkesne gohtjesovveme.  Guktie 

dam buektiehtidh gïehtjedidh dle libie göökte joekehth læstoeh gyhtjelassijste 

stealladamme.6 Dihte mij lea nåake daejnie læstojne (indexine) lea 

vierhtiedimmievåarome, desnie muvhth utnieh  buerebe (goh hijven saemiengïele, 

jallh jolle sosiaale ektiedimmiem saemien siebriedahkesne) jih maam madtegåbpoe 

vööste ussjedistedh (goh madtan saemiengïele jih onne sosiaale ektiedimmie). Daate 

indexe ij edtjh vierhtiedimmievåaroen mietie ussjedidh.  Edtjebe buerebe pryövedh 

guktie dah faktovrh histovrijisnie åådtje jih reeremen segretasjovne- jih 

assimilasjovnepolitihke saemiej vööste (vuartesjh kapihtele 2). 

 

Gosse statvitenskapelige teorijh vg. jarngegievlien bïjre nuhtjedh, dle maahta naemhtie 

sjïdtedh saemieh eah dagkerh baakoeh nuhtjieh jallh damtijieh. Daate dorje dïhte 

dotkeme sjædta “ mijjieh” jih “dah” – saemiej jih reeremen gaskemh. Daate dorje 

saemide tjompi sïjse juekesuvvieh jih stadtjoeh saemiej gaskemh sjædta, desnie 

baakoeh jih tjilkemh saemijste ålkoeperspektijveste sjædta. Dam libie pryöveme 

                                                           
6 Saemien maahtoe lea gïelem maam jïjtje leereme mij daej golme maahtoetsiehkieh utnieh (maahta lohkedh, 
soptseste jih saemiengïelem guarkoe). Dennie tsiehkesne  sosiaalebyjrese saemien siebriedahkesne dle 
gyhtjelassh mejtie damta lea saemiensiebriedahkesne jih abpe Saepmine sjïehteldahkesne. Man gellieh saemien 
voelph mah leah saemiedigkien veeljemelæstosne tjaaladahkesne, man gellieh saemien voelph mejnie 
aarkebiejjesne gaavnesjh jih mejtie saemien siebriedahkesne byjjenamme (goerehtimmiegyhtjelassh 34_1_34_2, 
35, 36 jih 37 mah gååvnesieh Appendix 2) – jollebe taalh veaksahkåbpoe ektiedimmiedomtemasse, jïjnjebh 
saemien voelph jj. 



6 
 

uvtedh vg.  Voenges toelhkemebyjresem diedtedh. Kaanne ibie dam buektiehtamme 

abpe gærjesne vuesiehtidh, menh mijjen åssjaldahke lea dejtie resultaatide dijjine 

juekedh jih dej bïjre digkiedidh. 
 

Ööhpehtimmien resultaath ledtieperspektijveste 

Fïerhte kapihtele daennie gærjesne tjaalasovveme naemhtie guktie maahta aktem jih 

aktem kapihtelem lohkedh. Fïerhte kapihtele jïjtjen resultaati gujmie jih digkiedimmiej 

gujmie, jih seamma kontextuelle bïhkedimmie maahta dogh daagkh kapihtelinie 

årrodh. Gosse edtjebe bïhkedidh dejtie vihkielommes resultaatide, sïjhtebe vuesiehtidh 

göökte vihkeles tsiehkieh Saemiedægkan guktie veeljijedåemiedimmiem  jih 

åssjalommesh Saemiedigkieveeljemasse guarkedh (Dan 2013 jaepien veeljemasse 

gujhth). Sveerjen reeremen politihke histovrijen perspektijvesne- maam mijjieh 

bijjiegåbpoe jeahteme- jih konstruksjovne Saemiedigkeste goh reereme  jih onne 

byjjes mandaatigujmie jih vaeniem åadtjoeh jïjtje eajhnadovvedh/ nænnoestidh. 

 

Dïhte voestemes tsiehkie – reeremen politihke histovrijen perspektijvesne – lea  

vihkeles juktie daate tsiehkie tjïelkelaakan  dejtie göökte faktoridie dijpesovveme  

guktie veeljijh dåemiedieh jih dej åssjaldahkide daennie gærjesne guarkedh. Magkerh 

saemiengïelemaahtoem utnieh jih magkeres sosiaale integrasjovnem dennie saemien 

siebriedahkesne utnieh. Dam maam Israel Ruong (1961, 1982) altese gærjesne 

gohtjesovveme “kategoriklyvning” saemijste lea reeremen politihke desnie joekehtsh 

dåehkie joekehth laakan laaken vööste bïejesovveme, sïjhten almetjh jih eah sïjhten 

almetji vööste. Daennie sisvegen aalkovistie sïjhtebe göökte vihkeles tsiehkieh 

politihkesne vuesiehtidh (Mubpede kapihtelisnie sïjhtebe buerebelaakan  

Saemiedigkien  histovrijem jih politihkebyjresem digkiedidh).  Staaten politihke lea 

barre båatsoem vuartasjamme, mij dorje dah jeatjah saemien jielemh vg. vijreme, 

vytnesjimmie jih gööleme  bæjngolen dam saemien reaktasysteemem bïejesovveme 

mij dan voestes båatsoelaakesne jaepien 1886 nænnosovvi.  Daate dåehkiejuekeme 

saemijste staaten guektiengierts politihkelïerehtimmeste, desnie aktijve 

rasdiskrimineringe båatsoesaemiej vööste jih tjïelke assimilasjovnepolitihke saemide 

mah eah båatsosne. Daate dorjeme joekehth dåehkieh dennie saemien siebriedahkesne  

guktie tradisjovneles jielemh gïehtelidh jih guktie gïelem jih kultuvrem vaarjelidh. 

Daah göökte tsiehkieh – saemiengïelemaahtoe jih sosiaale ektiedimmie saemien 

siebriedahkesne – vg. jolle bïhkedimmie-aarvoe man jïjnjesh gïelem vedtieh jih leah 

vierhtieh Saemiedigkien veeljemasse (vuartesjh kapïhtele 5). Tradisjovneles 

bïhkedimmievuekieh  gusnie vg sosiaale- ekonomijen vierhtieh goh ööhpehtimmie jih 

baalhkah maahta  bïhkedidh man gallesh mah gïelem vedtieh. Dan ij naan stoerre 

bïhkedimmie-aarvoe. Sagke buerebe dah vïjhte jeatjah faktovrh, maam mijjieh 

indikatovrh sosiaale ektiedimmine saemien siebriedahkesne gohtjesovveme. Jïjnjebh 

mah gïelem vedtieh jis ektiedimmiem saemien byjresinie jih abpe Saepmine demtieh 

(daesnie 68 % jih 69 % veljijste gïelem vedtin jih 38 % jih 44% veljijste svååreme eah 

ektiedimmiem saemien byjresinie demtieh), saemiej gujmie gaavnesjieh jih jïjnjemes 

dej voelpijste dennie saemiedigkien veeljemelæstosne (daennie 72 % jih 67  jih 38 %  

jih 44% svååreme eah jeatjah saemiejgujmie gaavnesjh jallh eah naan saemien voelph 

utnieh) jih saemien byjresisnie byjjenamme (daesnie 64 % gïelem vadteme jih 45 % 

svååreme eah saemien byjjenimmiem åtneme). Seamma resultaath saemien 

gïelemaahtosne: 72 % mah svååreme hijven laakan saemiestieh jih 43% svååreme 

ånnetje maehtieh jallh eah saemiestieh. Jeatjah sjïeke aaj gååvnese mennie  gallesh 

gïelem vadteme  lea vg. mij statvitenskapelige teorijebinhtemisnie gohtjesåvva 

vaajnoebïhkedimmieh, mah ïedtjh saemien politihkeste utnieh jih jis leah 

reprentatijveles jih nuepiem utnieh Saemiendigkien lïhtsegidie dijpedh. 

 

Maahtoem naan saemiengieline jih sosiaale ektiedimmie vihkeles guktie krirrien 

veeljieh tjåanghkan bïejesovvedh – sagke buerebe goh dah jeatjah tradisjovneles 

bïhkedimmiemodellh- menh sagke vihkielåbpoe krirrieveeljemem bïhkedidh lea 

joekehth åssjalommesinie (vuartesjh kap.6). Daah joekehth vuesehte 

“kategorijeklyvningen” saemiej gaskemh. Göökte dejstie golme politihkeles 

aamhtesegyhtjelassijste gusnie joekehts åssjalommesh mij stööremes bïhkedimmie-

aarvoem utni, lea guktie veeljijh krirrieh veeljin jih gyhtjelassh saemiej bïjre mah eah 

sijhtine, edtjieh seamma reaktah utnedh vijredh jih gööledh goh sïjhten lïhtsegidie, jih 

mejtie sijhtieh edtjieh stuerebe reerenassem utnedh. Dïhte gåalmede  politihke 

gyhtjelasse gusnie tjïelkehkommes buerkeste guktie veeljijh krirriem veeljeme lea 

dïhte mij sæjhta ILO- konvensjovnem 169-n  dåhkasjehtedh. Daennie gyjhtelassesne 

medtie 50% Vijreme jih göölemekrirrien veljijste jiehtieh lea hijven jallh joekoen 

hijven raeriestimmie, mejnie maehtebe mohtedidh, 98,95 jih 98 % Min Geaidnus, 

Sámiid Riikkabellodats jih Gouvssonástis veeljijistie  dam tuhtjieh. Vuovdegas (87%), 

Laantekrirrie Svïenske saemieh (83%) jih Saemieh (82%) aaj tuhtjieh daate hijven 

raeriestimmie, jih gaajhkh krirrijste dle 77% veeljijistie tuhtjieh daate hijven jallh 

joekoen hijven raeriestimmie.7 (8). Daehtie perspektijveste daate ööhpehtimmie 

vuesehte dah politihkeles krirrieh joekehth dåehkieh siebriedahkesne utnieh, gusnie 

lehkie veeljijedåehkeste tjïelke åssjalommesh utnieh dej joekehth politihkeles 

gyhtjelassine utnieh.  

 

Daate politihkeles joekehtse tjïelke sjædta gosse lohkebe guktie dïhte veeljijedåehkie 

joekehth aamhtesinie jih guktie  daah aamhtesegyhtjelassh  veeljijh perspektijvine 

tjåanghkan gævnjesje (vuartesjh kap 7). Dïhte Sveerjen politihke jih 

“kategoriklyningen” tsiehkie saemijste lea jarngesne guktie saemien politihke 

bigkesåvva, jih tjïelkehkåbpoe sjædta jis veeljijigujmie Nöörjen bielesne mohtedibie, 

desnie dïhte Nöörjen staaten politihke jeatjhlaakan vååjnoe jih dah joekehtsh maaje ij 

gååvnesh (vuartesjh kap 13).8 Jïjtjhnænnoestimmie Nöörjesne lea joekehts 

veeljemedåehkesne, menh ij leah naemhtie daennie bielesne. Joekehtimmie vuesehte  

politihkeles joekehth dennie Sveerjen veeljijedåehkesne, dovne vuesehte dïhte 

saemien veeljijedåehkie tuhtji Saemiedigkien reerenasse byöroe styngkesovvedh, 

mijjieh guarkeme jijtjhnænnoestimmie vihkeles gyhtjelasse veeljijedåehkesne. Tjïelke 

joekehtse saemien siebriedahken jih svïenske staaten gaskemh, joekoen dej 

gyhtjelassine gusnie edtjieh dejtie tradisjovneles jieliemidie jih dam saemien 

kultuvrem vaarjelidh. Seamma aejkien joekehtsh gååvnese veeljiji gaskemh guktie 

dïhte jïjtjhnænnoestimmie byöroe årrodh. Vg. guktie jïjtjhnænnoestimmie edtja 

implementadidh jih gyhtjelassine magkeres  reerenassem Saemiedigkie byöroe 

nænnoestidh. Veanhtoeveeljeme mij veelijidie stuvrieh magkeres krirriem veeljieh lea 

akte demokratihkeles åssjaldahke – jih daesnie hijven gåarede 

saemiedigkieveeljeminie – menh jis dah joekehtsh mah trumpiesovveme stoerre 

sjidtieh, dle dïhte “kategorijeklyvninge” Saemiedigkiem heerrede svïenske staaten 

politihkem haestedh jïjtjhnænnoestimmiem evtiedidh maam veeljijedåehkie åtna 

vihkielommes. 

 

                                                           
7 Dan vaenesh veeljijh Albmutseste guktie maehtebe goerehtimmesne meatan utnedh guktie vihties statihken 
resultaath buektiehtidh. 
8 Vihkeles daesnie mïerhkesjidh ij Saemiedigkie båatsoem Nöörjen bielesne gïetedalleme 

Dïhte mubpie mierietsiehkie Saemiedigkesne mij lea vihkeles resultaatide dennie 

goerehtimmesne lea staaten politihke båetije biejjide. Saemiedigkie lea akte reereme 

regeringen nuelesne jih vaenie jallh ij naan nænnoestimmiereerenassem utnieh dej 

joekehth vihkeles gyhtjelassine siebriedahkesne (vuartesjh kap 3, abpe Saemiedigkien 

formelle mandaate jih barkoeh). Veeljijegïehtjedimmie vuesehte Saemiedigkien 

veeljijh eah öövre dam folkvalda orgaanem jaehkieh. Barre 16 % naa hijven jallh 

joekoen hijven jahkoem dejtie  utnieh. Seamma aejkien madtegelaakan Saemiedigkien 

politihkeridie jaehkieh. Barre  fïerhte vïjhtede veeljije joekoen hijven dejtie jaehkieh, 

jih vaenebe goh fïerhte gåalmede utnieh Saemiedigkie hijven- laakan berkieh jallh 

hijven funksjovnevuekiem utnieh, læjhkan mejtie dej rolle goh administratijven 

reereme (30% lea madtjeles jallh joekoen madtjeles) jallh dennie rollesne goh folkvald 

orgaane (28%). Vaenebh veeljijh voestes veeljemistie jaepien 1993 sjïdteme, 71 

prosenteste 54 prosentese veeljemisnie jaepien 2013. Daah taalh vuesehte 

Saemiedigkien maadtege legitimiteetem veelijisnie utnieh. Mijjieh tjoerebe dam 

legitimiteetegyhtjelassem toelhkestidh guktie Saemiedigkien institusjovneles 

konstruksjovne jih dej  åenehks formelle mandaate. 

 

Demokratijeteorijesne  provhkebe jiehtedh gaajhkesh mah gukt akt politihkeste 

dijpesuvvieh edtjieh aaj nuepiem åadtjodh nænnoestimmesne meatan årrodh ( nuepiem 

gïelem vedtedh).  Jis vaenesh  gïelem vedtieh veeljemisnie  gusnie gaajhkh dovnesh  

dijpesuvvieh mij dïhte folkvalde orgaane nænnoestamme, maehtebe naemhtie 

guarkedh eah dah dam demokratihkeles systeemem jaehkieh (kap 5). Daate 

åssjaldahke ij öövre sjiehtieh Saemiedigkien veeljemasse: jis dah nænnoestimmieh 

Saemiedigkesne leah barre naan gyhtjelassh – jih Saemiedigkien ij naan 

nænnoestimmiereerenasse utnieh dej vihkeles gyhtjelassine siebriedahkesne – dle ij 

leah rovnege dan vaenesh veeljijh. Mannasinie gïelem vedtedh jis  Saemiedigkien ij 

naan reerenasse gyhtjelassine mah leah vihkeles? Jallh jis ussjedibie Saemiedigkie 

staaten såelie? Gosse dah mah idtjin gielem vedtieh veeljemisnie jaepien 2013,  

bïhkedin mannasinie idtjin sijhtieh gïelem vedtedh, dannasinie tuhtjieh Saemiedigkie 

lea reerenassegaptah. 

 

Daam nænnoestimmiem maehtebe toelhkestidh goh akte proteste Saemiedigkien 

konstruksjovneste goh reereme jih Sveerjen staate nænnoestimmiereerenassem 

politihkeles gyhtjelassine åtna. Seamma aejkien maehtebe guarkedh veeljijh hujnestieh 

Saemiedigkien barkojste: Saemiedigkien ij naan formelle maahtoem utnieh reeredh dej 

gyhtjelassine mah dah veeljijh utnieh vihkielommes.  Dïhte vuelegs jahkoe lea nåake 

jih veeljijedåehkiem skilkie. Vg. Krirrieveeljeme jih domtenasse Saepmesne (kap 9).  

Dah veeljijh hujnestieh Saemiedigkien barkoste goh folkvald orgaane, menh utnieh aaj 

Saemiedigkien barkoeh goh reereme lea nåake. Institusjovne nåake karakteerh åådtje 

jih dah veeljijh tuhtjieh nåake barkoem dorje dej gyhtjelassine gusnie 

nænnoestimmiereerenassem  utnieh.  Båata sån aaj daestie  guktie Saemiedigkie 

bigkesovveme goh reereme jih dej onne mandaate. Daate teorije daehtie faktumeste 

styngkesåvva  dah jienebelåhkoe Saemiedigkien veeljijistie sijhtieh Saemiedigkien 

reerenassem  vihkeles gyhtjelassine styngkedh. Jih dïhte mij lea eadtjohkåbpoe 

daesnie lea daate seamma mejtie dah veeljijh jïjnjem jallh vaeniem Saemiedigkiem  

jaehkieh (kap 10).  Daestie perspektijveste gosse eah öövre jaahkoem Saemiedigkese 

utnieh maehtebe  “institusjovneles vanmaktine” gåhtjodh,  goh daennie tsiehkesne 

veeljiji vaartoeh maam Saemiedigkie edtja darjodh ij sjiehtieh institusjovnen 

mandaatine jih nuepiej gujmie. Jis Saemiedigkien veeljijh daajedieh folkevald 

orgaanen  reerenasse lea åenehks jih ij maam utnieh jiehtedh dej gyhtjelassine 

Saemien siebriedahkesne – maam mijjen goerehtimmeste båata, maahta 

“institusjovneles vanmakte” sjïdtedh. Guktie madtjeles institusjovneste årrodh mij ij 

luhpiedieh maam dåajvoehtamme  juktie dej institusjovneles bigkeme jih onne 

mandaate lea rovnege veeljijidie. Jis dam vijriedibie, Saemiedigkien reerenasse lea 

regjeringen nuelesne jih dan gaavhtan ov-tjielke jïjtjhdomtenassem goh representatijve 

orgaane, dle daate dorje veeljijh eah gukt akt Saemiedigkiem lahtestieh.  Jis 

mohtedibie Nöörjine (vuartesjh kap 13) dle tjïelke sjædta onne jaahkoeh  

Saemiedigkese. Daam tsiehkiem ibie maehtieh oktegimse vuartasjidh, menh 

mohtedidh dejnie madtege legitimiteeteine Sveerjen nasjovneles politihke åtna saemiej 

veeljijedåehkeste. 

 

Saemiedigkien onne mandaate dorje dej politihkeles krirriej gaskemh joekoen 

relasjovne sjædta jih dej folkvalde politihkeri gaskemh akten bielesne  jih dej veeljijh 

gaskemh mubpien bielesne. Dam maehtebe goerehtimmien tjirrh dehtie 

aamhtesepolitihkeles sisvegistie dej saemiedigkiekrirriej programmen tjirrh  

vuesiehtidh  mij rïhpesovvi jaepien 1993 (vuartesjh kap 3).  Krirriej programmine dle 

tjïelke kontinuiteete boelhkeste boelhkese gååvnese, magkerh gyhtjelassh mah 

vihkeles orreme- dïhte gïele, skuvle/ööhpehtimmie, kultuvre, båatsoe, saemiej reakta 

eatnamidie jih tjaatsan, jih seamma reaktah gaajhkh saemide, læjhkan mejtie sjïere 

joekehts krirriej gaskemsh, magkerh dej vihkielommes gyhtjelassh. Muvhth 

gyhtjelassine dle Saemiedigkien reerenassesne, menh ij nænnoestimmiereerenassem 

utnieh. Dïhte vihkielommes gyhtjelasse aalkoeraejeste (veeljemistie jaepien 1993) lea 

saemiej reakta eatnamidie jih tjaatsan, jih dovne aaj gyhtjelassh ovjuvri, 

ledtievijremen, jïenemehaevtie- industrijen jih bïegkefaamoen bïjre. Gaajhkh 

politihkeles krirriej sïemes dah saemiej reakta eatnamidie jih tjaatsan tjuerieh 

styngkesovvedh, seamma eatnemen vierhtieh tjuerieh saemijste vaaksjesovvedh. 

Daennie gyhtjelassesne Saemiedigkie nænnoestimmiereerenassegapth. Dah krirrieh 

programmh veeljieh Saemiedigkien daan beajjetjen mandaatine, menh ij formelle 

nænnoestimmiereerenassem utnieh mij dorje Saemiedigkie ij buektieh maam gænnah 

daesnie nænnoestidh. Minngemes raajan daate dorje veeljijh eah Saemiedigkiem, 

krirride jih dejtie folkvalde lïhtsegidie jaehkieh. 

 

Veeljijegoerehtimmie vuesehte vg. gujnh sijhtieh Saemiedigkien reerenassem gaajhkh 

politihkeles gyhtjelassine bueriedidh jih Saemiedigkie edtja healsoem jih håksoem, 

noeride jih seammavierhtegem  prioriteeradidh. Guktie daejtie joekehtsidie guarkedh. 

Daah joekehtsh maahta bïhkedidh gujni jih kaarri åssjaldahkh. Mejtie lea naemhtie 

gujnh saemien siebriedahkesne – goh jeatjah siebriedahkine- dam stööremes healsoe 

jih håksoe dïedtem guedtieh, mejtie dah aamhtesh vihkielåbpoe gujnide. Gujnh 

maehtieh diskrimineringem aarkebiejjesne damtedh, joekoen healsoe jih håksosne. 

Sagke jïjnjebe goh dah kaarrh maehtieh damtedh. Saemiedigkie goh institusjovne  ij 

gujnide faelieh daej gyhtjelassi gujmie barkedh. Dellie gujni perspektijveste tjïelke  

sjædta ij gåaredh seammavierhtegem buektiehtidh gosse dah  stoerre nænnoestimmie 

mah  almetji aarkebiejjien bïjre eah naan politihke-mandaatem utnieh. 

 

Minngiegeatjan edtjebe daesnie neebnedh göökte jeatjah  mierietsiehkieh 

Saemiedægkan, mah leah vihkeles dan ööhpehtæmman. Dïhte voestemes lea guktie 

dah krirrieh berkieh orre lïhtsegh  veeljemelæstojde buektiehtidh, jih guktie læstojde  

minngiegeatjan bïejesuvvieh (vuartesjh kap 4). Daate ööhpehtimmie vuesehte krirriej 

barkoeh orre lïhtsegh gaavnedh lea gaahpode. Magkerh rollam dah krirriej dennie 

politihkesysteemesne utnieh, leah man jïjnjem dåarjeginie åådtjeme, mij regjeringe 

jarkoestimmieprievesne Saemiedægkan sedtesåvva (vuartesjh kap 3). Beetnegh 

fååtsieh guktie maehtieh plenumstjåanghkoej gaskemh saemien siebriedahkine/ 

saemien siebriedahken vuestie barkedh, jih orre lïhtsegh gaavnedh jih aaj 

krirriepolitihkeles barkedh jih krirrieorganisasjovnh stealladidh, mij maahta sagke 

stuerebe joekehtse krirriej jih veelji gaskemh sjïdtedh. 

 

Dïhte mubpie tsiehkie Saemiedigkien bïjre goh folkvald saemien representatijve 

orgaane jih guktie edtja demokratihke juhtedh, dle vihkeles byjjes tjïehtjele gååvnese 

gusnie veeljijh nuepiem utnieh jiehtedh maam sijhtieh jih  nuepiem digkiedidh. 

Veeljemedemokratijesne gusnie gahtjedimmie dej krirriej gaskemh dorje veeljijh 

nuepiem utnieh bïevnese- veeljemh darjodh.  Mejnie dah politihke krirriej berkieh jih 

magkeres krirrie lea. Mij lea vihkeles daennie byjjes tjïehtjelinie meedijistie 

dorjesåvva- lea gaskese veeljijh jih dah mah leah veeljesovveme gaskemh. Guktie dah 

vihkeles gyhtjelassh saemien siebriedahkesne meedijisnie digkiesuvvieh, jih magkerh 

bïevnesh dah veeljijh maehtieh daej byjjes kanaali tjirrh lohkedh lea vihkeles. Daennie 

gærjesne meedijerolle jarngesne, man jïjnjem veeljemen bïjre tjaelieh. Libie dovne 

public- service-meedijem jih meedijem gïehtjedamme. Dennie kapihtelisnie libie 

Public servicem gïehtjedamme – SVT Saepmiem, SR Saemie-raadijovem jih SVT/SR 

webbebieliem, sametingsvalet.se – daah meedijh hijven vaaksjomem 

saemiedigkieveeljemistie utni: jïjnjh aamhtesh utnin, veeljemen bïjre joekehth 

digkiedimmesne jih jïjnjh vååjnoeh (vuartesjh kap 11). Ånnetji jeatjh laakan 

ööhpehtimmesne daan beajjetjen  nasjonaalijste jih lokaale presseste, jih 

Saemieplaereste ( vuartesjh kap 12). Daate gïehtjedimmie vuesehte nasjonaale meedije 

ij saemiedigkieveeljemen bïjre tjaelieh, lokaale plaerieh lea kraejhpies guktie saemien 

byjjes gievliem/ dajvem buektiehtidh, mearan Saemieplaerie jïjnjem veeljemen bïjre 

tjaaleme jih lea guedtije saemien byjjeste.  Seamma aejkien gyhtjelassh åadtjobe 

guktie dihte byjjes tjïehtjele edtja vååjnedh. Veeljijh tuhtjieh tv:e lea dïhte 

vihkielommes meedijegaaltije bïevnesidie- raadijove, sametingsvalet. se jih 

Saemieplaerie- seamma aejkien tv:e sagke madtegåbpoe veeljemem vaaksjoejin. Akte 

jeatja gaaltije veeljijidie veeljemen åvtelen lea voelpi gujmie, fuelhkine digkiedidh jih 

krirrieprogramme. Daate vuesehte dïhte byjjes gaskestalleme  jïjnjemes lea 

meedijetjïehtjelen bæjngolen. Jis lea naemhtie dle maahta sjïdtedh stoerre joekehtsh 

veeljijh gaskemh mah stoerre integrasjovne saemien byjresinie jih veeljijh mah eah 

saemien byjresinie, vg. politihke ïedtjh jih maahtoe krirriej bïjre joekehth 

gyhtjelassine. 

Gærjan disposisjovne 

Gærja guelmien juekesovvmee. Gïehtjedimmien aalkosne muvhth mierietsiehkieh 

Saemiedigkesne. Mubpede kapihtelisnie (Patrik Lantto jih Ulf Mörekenstam)  

buerkiestijægan dam histovrijen kontextem guktie Saemiedigkie sjïdti jih guktie lea 

daan biejjien.  Kapihtelen 150 jaepien perspektijve dovne staaten politihke jih dïhte 

saemien politihken mobliseringe.  Gåalmede kapihtelisnie (Anna-Maria Fjellstrøm, 

Maria Knobloch, Ulf Mörkenstam jih Ragnhild Nilsson) Saemiendigkien formelle 

mandaatem bïhkedieh jih Saemiedigkien veeljemesysteemem guvviedieh. Seamma 

aejkien åenehks bïhkedimmie krirriesysteemeste mij lea evtiedamme jih mij lea 

stinkes: krirrijste mah mandaatem  veeljemisnie jaepien 2013  utnieh, leah gaajhkh 

krirriej (mijnuse akte) veeljemisnie orreme daan raejeste Saemiedigkie rïhpesovvi 

jaepien 1993.  Njealjede kapihtelisnie (Anna-Maria Fjellstrøm) buerkeste guktie 

krirrieh dej sjisjnjelh- barkoeh öörnesovveme guktie edtjieh almetjidie nomineeradidh 

mah minngemes raajan edtjieh kandideeradidh jih kaanne lïhtseginie jallh 

sæjjasadtjine Saemiedigkesne sjïdtedh. Kapihtele orreje  gïehtjedimmine guktie 

kandidaath, lïhtsegh jih sæjjasadtjh kollektijve daltesinie leah reprensentatijve 

veeljijidie, mejtie leah gujnh jallh kaarrh, man båeries jih gubpede. 

 

Gærjan mubpede bieliestuhtje lea dej dåemiedimmieh jih dej åssjalommesh jarngesne. 

Vïjhtede kapihtelisnie (Stefan Dahlberg jih Ulf Mörekenstam)  digkiedægan man 

gallesh gïelem vedtieh jih govhtede kapihtelisnie (Stefan Dahlberg jih Ulf 

Mörkenstam) joekehtehte  krirriej veeljijidie jih veeljiji krirrieveeljeme. Dïhte båetije 

kapihtele, tjïjhtjede kapihtele (Ragnhild Nilsson, Ulf Mörkenstam jih Richard 

Svensson) joekehtimmiem politihke joekehtsidie dennie saemien veeljijidie 

joekehtieh. Gaektsede kapihtelisnie (Ragnhild Nilsson, Maria Jansson jih Stefan 

Dahlberg) gïehtjedamme man vihkeles lea mejtie lea gujne jallh kaarre 

Saemiedigkieveeljemisnie.  Politihkeles jaahkoe  veeljiji gaskemh lea jarngesne dej 

göökte båetije kapihtelinie, politihke jaahkoe åktsede kapihtelisnie (Sören Holmberg) 

jih sosiaale jaahkoe låhkede kapihtelisnie (Ragnhild Nilsson jih Tommy Möller). 

 

Dennie gåalmede stuhtjesne göökte nueliekapihtelh gusnie digkiedibie magkeres rolle 

meedijen Saemiedigkieveeljemisnie. Luhkievoestede kapihtelisnie  (Eli Skogerbø jih 

Emma Sjøenden Vestli) public servicem gïehtjedigan: SVT Saepmiem, SR Saemie-

raadijovem jih sameradion.se. Luhkiemåbpeden kapihtelisnie (Andreas Gottardis) 

vuartesje man jïjnjem tjaalasåvva daan beajjetjen nasjonaale jih lokaale meedijisnie, 

jih aaj Saemieplaeresne. 

 

Minngemosth, luhkiegåalmede kapihtelisnie ( Ulf Mörkenstam , Stefan Dahlberg, 

Johannes Bergh jih Jo Saglie) Sveerjen veeljijegïehtjedimmiem 2013 perspektijvese 

biejieh mohtedimmine Saemiedigkieveeljeminie Nöörjesne seamma jaepien. 

Kapihtelen golme åejvietsiehkieh: Man gallesh gïelem vadteme, politihke joekehtsh 

jih legitimiteete. 

 

Minngiebaakoe: Politihkeles haestemh daan beajjetjen Saemiedægkan 
Veeljemegoerehtimmie jih dej resultaath vuesehte Saemiedigkien jïjnjh stoerre 

haestemh jih mijjieh sïjhtebe göökte haestemh vuesiehtidh, dïhte voestes magkeres 

gaskese svïenske staatine  jih akte saemien siebriedahken sjisjnjelh. Dïhte voestes 

dåeriesmoere mijjieh vuejnebe, lea  guktie dïhte saemien reakta  jïjtjhnænnoestimmie 

politihken lïerehtimmesne ij leah tjïelke.  Daate dorjeme ij leah tjïelke magkeres rolle 

Saemiedigkie edtja utnedh guktie saemieh edtjieh maehtedh dej reaktam krïevedh, 

læjhkan mejtie dïhte saemien veeljijedåehkie jih dah politihken  krirrieh leah sïemes 

Saemiedigkien jïjtjhnænnoestimmie lea vihkeles/ jarngesne. Daate tjåanghkan 

gævnjesje dejnie mubpien våaroeminie maam stoerre aarvoem åtna guktie veeljijh 

dåemiedieh jih dej åssjalommesh, Saemiedigkien byjjes barkoeh jih mandaate. 
Veeljijh  tuhtjieh Saemiedigkien byjjes- reekteles stilleme jih barkoeh haesteme sjædta 

guktie buektiehtidh jïjtjhnænnoestimmiem krïevedh jih evtiedidh. Mij ööhpehtimmien 

resultaatijste båata, dle lea daerpies Saemiendigkien barkoem gïehtjedidh, jih dam 

tjoerebe seamma aejkien darjodh guktie saemiej reaktide jïjtjhnænnoestimmese 

tjïelkedidh. Ij gåaredh Saemiedigkien organisasjovnem jih barkojde oktegims 

digkiedidh guktie Sveerjen staaten politihke tjuara dejtie saemien gyhtjelasside 

hammoedidh. Daennie digkiedimmesne saemieh – jih Saemiedigkie goh 

representatijve orgaane – tjuerieh seamma jïjnjem meatan årrodh politihkem 

hammoedidh. Dam reakta jïjtjhnænnoestimmiem krïevesåvva (Vuartesjh Åhrèn 2016). 

Dïhte sjisjnjelh haesteme aalkoetsiehkiem åtna dennie mubpene mieresne,  

Saemiedigkie goh folkvald orgaane: “kategoriklyning”. Desnie gusnie gïengeles 

raejkieh (vigkie)  dennie saemien siebriedahkesne jih daah joekehth tjoeperh 

Saemiedigkesne aaj stealladieh. Daate dorje geerve sjædta jih kaanne ij gåaredh 

gænnah krïevelassh Saemiedægkan hammoedidh, maam sïemes laakan nænnoestieh.  
Sveerjen vihkielommes argumeente Saemiedigkiem rïhpestidh lea guktie aktem 

“enhetlig samisk företrädarem” åadtjodh, guktie edtji viehkiehtidh “ enhetlig [statlig] 

samisk politihkem” åadtjodh ( SOU 1989:41, 150, 149). Jis ironijeles- laakan daase 

vuartasjibie dle dah historïhke joekehth joekehtimmieh  jih mah trumpiesovveme  

maahta argumente staatese årrodh Saemiedigkien mandaatem orrestehtedh jih staaten 

politihken status guo:ine jåerhkedh, guktie vuesiehtidh stadtjoeh saemien 

siebriedahkesne. Jih aalkoealmetjesiebriedahke skåltoem dellie åadtjoeh jih  ij dan 

staaten politihkese mij aalkoeraejeste daejtie joekehtidie stealladin (vuartesjh Josefson, 

Mörkenstam, Nilsson 2016, 32). Guktie veeljijedåehkie – dle Saemiedigkien 

reerenassem styngkedh, dle Saemiedigkie, dej krirrieh folkvalda lïhtsegi gujmie 

vuekieh/strategijh gaavnedh guktie dej veeljijedåehkiem vaarjelidh. Saemiedigkie ij 

leah annje dam buektiehtamme, juktie eah dah veeljijh öövre jïjtsh institusjovnem 

jaehkieh. 

 

Minngemosth  lea gaajh vihkeles jiehtedh göökte dåhkasjadteme almetjedåehkieh 

Sveerjesne – saemieh jih gööllh- jih gåabpatjahkh dåehkieh internasjonaalen reaktan 

mietie reaktam jïjtjhnænnoestimmiem utnedh. Dennie Sveerjen reeremehammoen 

portaaleparagraafesne tjåådtje: “Gaajhkh byjjes reerenasse Sveerjesne almetjistie båata 

[all offentlig makt i Sverige utgår från folket]” (SFS 1974:152, kap 1, § 1). Guktie 

daam saemide guarkedh? Jih magkeres byjjesstilleme edtja Saemiedigkie utnedh, jis 

dïhte byjjes reerenasse saemijste båata? 

 


